
Umsagnir við skýrslu um mótun stefnu um lagningu raflína í jörð. Mál 60, þingskjal 273

Samtök Útivistarfélaga SAMÚT fagnar því að mótuð verði stefna um lagningu raflína í jörð. 
Rúmur almannaréttur, frjáls för um landið og einstök upplifun af ferðalögum um ómanngerðar 
óbyggðir íslands eru mikilsverðir þættir í okkar þjóðarvitund. Þessu má ekki spilla með 
óviðeigandi og áberandi mannvirkjum á borð við stórar raflínur.
ísland hefur þá sérstöðu að á víðáttumiklum svæðum eru loftlínur mjög áberandi. Hér eru engir 
umtalsverðir skógar sem fela háreist mannvirki á borð við raflínur og því er ekki hægt að líta til 
fordæma Norðmanna, Svía og Finna um lagningu loftlína í skógivöxnu landi.

Tillögur SAMÚT til Atvinnuveganefndar Alþingis eru þessar:

1. í öllum tilvikum verði skoðað gaumgæfilega að leggja jarðstrengi til jafns við loftlínur.

2. Raflínur verði ætið settar í jörð á og við náttúruverndar og útivistarsvæði.

3. Stefnumörkun í þessum efnum verður að vera framsýn og horfa til þess að tækniþróun er öll í þá 
átt að gera jarstrengi samkeppnishæfa við loftlínur. Þessum mannvirkjum er ætlað að endast í 
mannsaldur og því skiptir miklu að ákvarðanataka sé vönduð, byggi á áreiðanlegum gögnum og sé í 
sátt við umhverfi og samfélag.

4. Loftlínur valda hættu á vetraferðalögum á hálendi og eru óæskilegar af þeim sökum. Tíðar bilanir 
raflínum nú í vetur og ítrekaðar aðvaranir Landsnets til ferðafólks um að gæta varúðar í nágrenni 
raflína á snjóþungum svæðum segja allt sem segja þarf í þeim efnum.

5. Lagt er til að Umhverfis og Samgöngunefnd Alþingis fái þetta mál einnig til umsagnar og kalli eftir 
athugasemdum. Stefnumótun um lagning raflína í jörð er ekki síður umhverfismál en atvinnumál.

6. Samtök Útivistarfélaga hafna alfarið lagningu loftlína um miðhálendi íslands.

